
	
	Хроника


● 1 мартта ТР Дәүләт Советы Рәисе Фәрит Мөхәммәтшин “Иң яхшы авыл җирлеге”, “Иң яхшы шәхси хуҗалык”, “Иң яхшы гаилә фермасы һәм авыл хуҗалыгы кооперативы” номинацияләре буенча узган республика конкурсында җиңүчеләргә дипломнар һәм 50 мең сум күләмендә акчалата бүләкләр тапшырды. 

Игенчеләр сараенда узган бүләкләү тантанасында ТР Премьер-министры урынбасары – Авыл хуҗалыгы һәм азык-төлек министры Марат Әхмәтов катнашты. 

Фәрит Мөхәммәтшин билгеләп үткәнчә, Татарстанда авыл халкының эшчәнлек активлыгы үсешендә уңай динамика күзәтелә. Шәхси хуҗалыклар, гаилә фермалары һәм авыл хуҗалыгы кооперативларын үстерү буенча Республика программасы эзлекле үсеш кичерә. Алга таба аның перспективалары тагын да артачак, дип саный ул. Программага ТР Президенты һәм республика Хөкүмәте тарафыннан ярдәм күрсәтелә. 

Фәрит Мөхәммәтшин авыл халкының эшчәнлек активлыгының, 2010 елдагы корылыкның алар өчен җитди сынау булса да, конкрет нәтиҗәләр бирә башлавына игътибар юнәлтте. Крестьян-фермер һәм шәхси ярдәмче хуҗалыкларның элеккеге үсеш дәрәҗәсен саллы дәүләт ярдәме хисабына саклап калуга ирешелде, дип саный Фәрит Мөхәммәтшин. 
Спикер фикеренчә, әлеге программаның төп максаты - авыл халкын эш белән тәэмин итү белән бергә, Татарстан авылларында элеккеге яшәү рәвешен һәм менталитетны саклап калу. Авылда күпмилләтле халык төркемнәренең бергә яшәвен, шуның белән бергә әлеге халыкларның мәдәниятен, телен, гореф-гадәтләрен саклау да зур әһәмияткә ия. 

ТР Премьер-министры урынбасары – Авыл хуҗалыгы һәм азык-төлек министры Марат Әхмәтов авылдагы тормыш тәртибен саклаганнары өчен авыл җирлекләре башлыкларына рәхмәт белдерде. 

М.Әхмәтов республика конкурсында җиңүчеләргә (алар барлыгы 110) эшләренең уңышлы баруын, яхшы керем алуларын һәм байлыклары артуын теләде. Ф. Мөхәммәтшин һәм М. Әхмәтов бәйгедә җиңүчеләргә дипломнар һәм 50 мең сум күләмендә акчалата бүләкләр тапшырды. 
● 1 мартта ТР Дәүләт Советы Рәисе Фәрит Мөхәммәтшин РФ Дәүләт Думасына Татарстаннан сайланган депутатлар һәм республика министрлыклары, ведомстволары вәкилләре белән киңәшмә үткәрде.

Билгеле булганча, ТР Президенты Рөстәм Миңнеханов йөкләмәсе буенча, Фәрит Мөхәммәтшин республика икътисадына федераль чаралар җәлеп итү эшчәнлегенә җитәкчелек итә. Мәскәүдә узган беренче очрашуда максат-бурычлар билгеләнгән иде. 

2011 елда башкарылган эш нәтиҗәләре һәм 212 елга бурычлар белән ТР Икътисад министры Мидхәт Шаһиәхмәтов таныштырды. 

РФ Дәүләт Думасы Рәисе урынбасары Олег Морозов сүзләренчә, нәкъ менә хәзердән киләсе ел бюджеты проектына карата тәкъдимнәр җыела һәм документ эшләнә башлый. Киңәшмәдә катнашучылар 1 апрельгә кадәр республика төзелешләрен, объектларны һәм чараларны финанслау буенча федераль органнарга заявкалар әзерләргә һәм тапшырырга килеште. 

Очрашуга йомгак ясап, Фәрит Мөхәммәтшин РФ Дәүләт Думасына Татарстаннан сайланган депутатлар һәм республика дәүләт хакимияте органнары арасындагы уртак эшчәнлекнең нәтиҗәле булуын билгеләп үтте. 

●  4 мартта – РФ Президентын сайлау көнендә - ТР Дәүләт Советы Рәисе Фәрит Мөхәммәтшин Казанның 116 нчы лицеенда урнашкан 42 нче сайлау участогында тавыш бирде. Спикер, сайлау участогына килеп керү белән, РФ Президенты булырга теләүче кандидатларның күзәтчеләре, “Гадел сайлаулар” яшь юристлар ассоциациясе юристлары белән сөйләште. Алар арасында Бөекбританиядән килгән күзәтче дә бар иде. Сайлаганнан соң, ул яхшы киләчәккә өметләнеп тавыш бирүен билгеләп үтте.

● Татарстанга, РФ Президенты сайлаулары барышын күзәтергә дип, Төркия Республикасының Бөек Милләт Җыелышы депутатлары, Төркиянең Европа Советы Парламент Ассамблеясендәге делегациясе әгъзалары Мәүлет Чавушоглу һәм Шабан Дишли килгән иде. 5 мартта Мәүлет Чавушоглу, Төркиягә кайтып китәр алдыннан, безнең республикада сайлауларга әзерлек һәм тавыш бирү уңаеннан, үз фикерләре белән уртаклашты.
Мәүлет Чавушоглу сүзләренә караганда, ПАСЕ вәкиле буларак, аңа Россия Федерациясендә, шулай ук Украинада, Белоруссиядә, Әзербәйҗанда, Босния һәм Герцеговинада, Македониядә һәм башка илләрдә сайлаулар вакытында күзәтче булырга туры килгән. “Без, Татарстандагы авыл җирлегендә һәм шәһәрләрдә урнашкан сайлау участокларында булып, сайлаучыларның бик актив булуын күрдек. 
Төркия кунагы шулай ук Татарстанда сайлау өчен шартларның югары дәрәҗәдә булуын билгеләп үтте. “Без зур булмаган авылда электрон сайлау системасының яхшы эшләвен күрдек”, - диде ул. 
● 12 мартта Матбугат йортын үзенчәлекле тарих һәм мәдәният һәйкәле буларак саклап калу мәсьәләсенә багышланган киңәшмә узды. Подрядчы оешмалар һәм ТР Мәдәният министрлыгы вәкилләре катнашындагы җыелышны бу объектта реставрация эшләре уздыру өчен җаваплы ТР Дәүләт Советы депутаты Ислам Әхмәтҗанов үткәрде.

Бауман урамындагы 19 нчы йортта урнашкан Матбугат йорты утызынчы елларда архитектор Пэн тарафыннан конструктивизм стилендә төзелгән архитектура һәйкәле булып тора. Озак вакытлар дәвамында биредә Тукай исемендәге клуб эшләп килә. Бу бинада танылган язучылар Муса Җәлил, Алексей Толстой, Александр Фадеев була. “Матбугат йорты – Казанның архитектура энҗесе, шәһәребезнең горурлыгы ул”, - дип белдерде Ислам Әхмәтҗанов.

Бүгенге көндә бу бина “Связьинвестнефтехим” ачык акционерлыгына бирелеп, “Бауман урамындагы Матбугат йорты” җаваплылыгы чикләнгән бүлендек предприятие төзелгән. Ул һәйкәлне төзекләндерү белән шөгыльләнәчәк һәм аннан файдаланачак. Тарихи һәйкәл статусына бары тик Бауман урамында урнашкан биналар гына карый.

Милек хуҗалары уйлаганча, бу биналар тиз арада өч рестораны һәм беренче катта кибете булган өч йолдызлы кунакханәгә әйләнәчәк. Бу эшләр барысы да 2013 елгы Универсиадага кадәр тормышка ашырылырга тиеш.

● 13 мартта Әлмәт муниципаль районы Советы утырышында Мәҗит Салихов муниципаль берәмлекнең яңа башлыгы итеп сайланды. ТР Дәүләт Советы Рәисе Фәрит Мөхәммәтшин Татарстан Президенты исеменнән аның кандидатурасын тәкъдим итте.

Билгеле булганча, 4 мартта Әлмәт шәһәре Советы депутатларын сайлауларда Мәҗит Салихов, 94,82 процент тавыш җыеп, җиңүгә ирешкән иде. Ул шәһәр Советы башлыгы итеп сайланды һәм муниципаль район хакимияте органы депутаты да булды. 

ТР Дәүләт Советы Рәисе Фәрит Мөхәммәтшин Татарстан Президенты һәм республика дәүләт хакимияте органнары исеменнән Әлмәт муниципаль районы башлыгы вазыйфасына Мәҗит Салихов кандидатурасын тәкъдим итте. Республика парламенты җитәкчесе сессиядә Әлмәт халкына, шәһәр активына һәм “Татнефть” җитәкчелегенә Россия Президенты сайлауларын уңышлы үткәрүләре һәм актив тавыш бирүләре өчен рәхмәт белдерде. 

Дәүләт Советы Рәисе республикада гамәлгә куела торган киң колачлы программалар һәм проектлар, шул исәптән, нефть эшкәртү тармагы, торак төзелеше, югары технологияле медицина үсеше, балалар бакчалары ачылу, мәктәпләрдәге капиталь ремонт турында сөйләде. Фәрит Мөхәммәтшин әлмәтлеләрнең авыл хуҗалыгындагы резервларны кулланмавына, беренче чиратта, шәхси ярдәмче хуҗалыкларга ярдәм итү кирәклегенә аерым игътибар юнәлтте. 

“Миңа һәм минем командага нинди зур җаваплылык тапшырылуын яхшы аңладым, - дип мөрәҗәгать итте депутатларга Мәҗит Салихов. – Әлмәт иң төзек шәһәрләр рәтенә керә. Шәһәр һәм районның социаль-икътисади үсеш темпларын саклау һәм арттыру безнең төп максат булып тора”. 

Район Советы утырышында ТР Дәүләт Советы депутатлары – “Татнефть” ААҖ генераль директоры Шәфәгать Тәхаутдинов, “Ямашнефть” идарәсе җитәкчесе Виктор Смыков, Әлмәтнең Ф.З.Яруллин исемендәге музыка көллияте директоры Гүзәл Еремеева, Ленар Газизов, ТР Экология һәм табигый ресурслар министры Артем Сидоров, ТР Президенты Аппаратының территорияләр белән эшләү бүлеге җитәкчесе Илнур Гарипов һ.б. катнашты.

● Казан ике үзенчәлекле тарихи-архитектура һәйкәлен – Каюм Насыйри урамында урнашкан Кушаевлар утарын һәм Мөхәммәтҗан Казаков йортын югалтырга мөмкин. 

Бу фактлар 13 мартта ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев уздырган киңәшмәдә яңгырады. Анда ТР Мәдәният министры урынбасары Светлана Персова, прокуратура вәкилләре чакырлган иде. “Хадар” җаваплылыгы чикләнгән оешма вәкиле Евгений Колчин киңәшмәгә килмәде. 

Каюм Насыйри урамындагы 3 нче йорт – унтугызынчы гасырның икенче яртысында татарлар арасында киң таралган сәүдәгәрләр утары. 
“Әлеге объектларны инвесторга тапшырганда алар сакларлык һәм яңадан торгызырлык хәлдә иде әле. Аннан соң аның флигеле янып китте. Бинаны рөхсәтсез сүтә башладылар. Хәзер бу һәйкәл югалып бара. Бу биналарның хуҗалары утарлар комплексын саклау буенча бернинди дә чаралар күрмәде”, - дип белдерде Светлана Персова. Ул шулай ук министрлыкта әлегә кадәр милек хуҗасының һәйкәлне саклау һәм аннан файдалану буенча планнары билгеле булмавын билгеләп үтте. Ә милекченең, ярдәмче корылмаларны сүтеп, аның урынында күп фатирлы йорт төзү белән бәйле проекты ТР Мәдәният министрлыгы тарафыннан кире кагылган. 

● Дүртенче чакырылыш Татарстан Республикасы Дәүләт Советының 27 нче утырышы 29 мартта узуы турында карар ТР Дәүләт Советы Рәисе урынбасары Римма Ратникова 22 мартта үткәргән парламент Президиумы утырышында кабул ителде.
Алдагы утырышның көн тәртибенә 18 мәсьәлә кертергә тәкъдим ителде. Бу хакта ТР Дәүләт Советы Секретаре Лилия Маврина хәбәр итте. Бу көнне Татарстан Республикасының 11 закон проектын карау күздә тотыла, аларның өчесе икенче укылышта карау өчен әзерләнгән. 

Сигез закон проекты беренче укылышта карау өчен тәкъдим ителә. Шулай ук көн тәртибенә бер федераль закон проектын, ике закон чыгару инициативасын һәм РФ субъектлары закон чыгару органнары мөрәҗәгатьләрен кертү күздә тотыла. 

Моннан тыш, 29 мартта депутатлар Татарстан Республикасы Хисап палатасының 2011 елда башкарган эшчәнлеге турындагы хисапны һәм Татарстанда Кеше хокуклары буенча вәкилнең “2011 елда Татарстан Республикасында кеше һәм гражданинның иреге һәм хокуклары үтәлеше турында” докладын тыңларга ниятли. 

  ● 19-22 мартта Татарстан Республикасы Дәүләт Советы Рәисе, Европа Советы Җирле һәм төбәк хакимиятләре конгрессының (ЕСҖТХК) актуаль мәсьәләләр буенча комитеты рәисе Фәрит Мөхәммәтшин Страсбургта ЕСҖТХК ның XXII пленар сессиясендә катнашты.
Татарстан парламенты башлыгы Франциягә Россия делегациясе составында барды. Пленар утырышта паламентарийлар Үзәк һәм Көнчыгыш Европа дәүләтләрендә киләчәктә демократик процесслар үсеше мәсьәләләре буенча фикер алышты. Традиция буенча Европа континентында кеше хокукларын саклау һәм гражданлык җәмгыятен ныгыту турында сүз барды. Икътисадый кризисның җирле һәм төбәк хакимиятенә йогынтысы, дөньяви сәясәттә һәм икътисад өлкәсендәге вакыйгалар буенча актив фикер алыштылар. 
Россия делегациясе әгъзалары көн үзәгенә куелган мәсьәләләр буенча безнең ил позициясен белдерде. Федерация Советы Рәисе урынбасары, Россия делегациясе җитәкчесе Светлана Орлова үз чыгышында Европа хезмәттәшләрен җирле һәм төбәк дәрәҗәсендәге кризисны җиңү өчен территорияләрдәге вәзгыятьне исәпкә алып бердәм алымнар эшләргә чакырды. 
Татарстан Республикасы Дәүләт Советы Рәисе тәкъдиме белән, Конгресс әгъзалары мигрантларның мәшгульлеген тәэмин итү буенча төбәк һәм муниципалитетлар тәҗрибәсен өйрәнергә кереште. Фәрит Мөхәммәтшин Европа парламентарийларының игътибарын бу өлкәдә Татарстан Халыклары ассамблеясе мәйданчыгы аша безнең республиканың тәҗрибәсенә, дәүләт программалары һәм иҗтимагый оешмалар проектлары ярдәмендә БДБ илләре һәм ерак чит ил мигрантларын эш белән тәэмин итү мәсьәләләре уңай хәл ителү динамикасына юнәлтте. 
Конгрессның пленар утырышы кысаларында Татарстан парламенты Рәисе Европа Советы Җирле һәм төбәк хакимиятләре конгрессының тәкъдимнәр проектын шәрехләде. 

Фәрит Мөхәммәтшин Европа форумының төп органнары җитәкчеләре белән эшлекле очрашулар, делегация вәкилләре белән консультацияләр үткәрде. 

Ф. Мөхәммәтшин ЕСҖТХК XXII пленар утырышы нәтиҗәләрен шәрехләп, Европа Советы мәйданчыгын янә Россия Федерациясенең, аерым алганда Татарстан Республикасының үсешен тәкъдим итүдә куллана алудан канәгать булуын белдерде. 
● 22 март көнне ТР Дәүләт Советында Франциянең милли оборона тикшеренүләр институты делегациясе булып китте. Париж институты тыңлаучыларының Казанга сәфәре федерация һәм республика дәүләт хакимият органнарының үзара мөнәсәбәте тәҗрибәсен өйрәнү белән бәйле иде. Республика парламенты бинасында делегация әгъзалары ТР Дәүләт Советы Секретаре Лилия Маврина һәм Икътисад, инвестицияләр һәм эшкуарлык буенча комитеты рәисе Марат Галиев белән очраштылар.
Дәүләт Советы Секретаре Лилия Маврина кунакларга Татарстан дәүләт хакимиятенең иң югары закон чыгаручы (вәкиллекле) органын формалаштыру системасы һәм аның эшчәнлеге турында сөйләде, аларны Дәүләт Советының утырышлары тәртибе белән таныштырды. “Безнең парламент хакимият органнары арасында үзенең ачыклыгы һәм демократик булуы белән аерылып тора”, - диде ул. 

Дәүләт Советының Иътисад, инвестицияләр һәм эшкуарлык комитеты рәисе Марат Галиев институт тыңлаучыларына Татарстан белән Россия арасындагы мөнәсәбәтләрне махсус килешү нигезендә кору идеясенең авторларыннан берсе буларак тәкъдим ителде, чөнки французларның Россиягә сәфәре программасына Татарстан милләтләр һәм диннәр арасындагы мөнәсәбәтләр үрнәге сыйфатында кертелгән иде.

Республиканың икътисадый куәте һәм инвестицияләр кертү мөмкинлекләре турында кыскача сөйләгәннән соң, депутат кунакларның сорауларына җавап бирде. Хәрби һәм жандармерия офицерларыннан, дипломатлардан, муниципаль чиновниклардан һәм фирмалар җитәкчеләреннән тупланган делегация вәкилләре Россия белән Татарстан арасындагы килешүнең әһәмияте, югары квалификацияле кадрлар белән тәэмин ителеш, президент сайлауларының сыйфаты белән кызыксынды һәм очрашу ахырында Татарстанның уңышларына соклануын белдерде.
● “Депутатларны Татарстанда мәдәни мирас объектларын саклауга җәлеп итү бу эшкә яңа импульс бирде. Әмма мондагы эшнең очы-кырые күренми, - дип белдерде 28 мартта ТР Дәүләт Советы Рәисе Фәрит Мөхәммәтшин тарихи-мәдәни мирас объектларын саклау мәсьәләсе буенча узган киңәшмәдә. 

Фәрит Мөхәммәтшин хәбәр иткәнчә, объектларны төзекләндерү, реставрацияләү өчен 2013 елда уздырылачак Универсиадага кадәр елдан артык кына вакыт калып бара. “Бөтенесенә өлгерер өчен, ашыгырга кирәк. Әмма шул ук вакытта күп буыннар тарафыннан булдырылган тарихи-мәдәни, архитектура мирасын саклап калу зарур”, – дип белдерде спикер. Ул шулай ук күпчелек һәйкәлләр буенча уңай динамика күзәтелүен белдерсә дә, кайберләренең хәтта хуҗаларын эзләп табу мәсьәләсендә авырлыклар тууын әйтте. Бу мәсьәләдә прокуратура органнарын принципиальрәк булырга, биналарны сатып алып та, берни эшләмәгән хуҗаларны административ җаваплылыкка тартырга чакырды. 

Мәдәният, фән, мәгариф һәм милли мәсьәләләр комитеты рәисе Разил Вәлиев, тарихи-мәдәни мирас объектларын саклау буенча чыгыш ясап, февраль-март айларында депутатларның үзләренә беркетелгән объектлар буенча ТР Мәдәният министрлыгы, прокуратура, Казан шәһәре башкарма комитеты һәм объектларның хуҗалары катнашында киңәшмәләр уздырылуын хәбәр итте. Тарихи биналарның төрлесе төрле хәлдә, документларны әзерләү дәрәҗәсенең төрлечә булуын белдерде. 

Депутатлар алга таба да тарихи-мәдәни мирас объектларын саклау эшен дәвам итәчәк. Спикер хәбәр иткәнчә, бу мәсьәлә буенча парламент тыңлаулары уздыру да көтелә. 

●  29 мартта Татарстан Республикасы Дәүләт Советының 27 нче утырышы узды (тулырак “Дәүләт Советы утырышы” бүлегендә).
● 30 мартта ТР Дәүләт Советы Рәисе Фәрит Мөхәммәтшин Пензада Идел буе федераль округы субъектлары дәүләт хакимияте закон чыгару (вәкиллекле) органнары ассоциациясенең XXX утырышында катнашты. Утырыш кысаларында ул төбәктә китапханә эшенең ничек оештырылуы белән танышты. 
Пенза өлкәсенә килеп төшү белән, утырышта катнашучылар берничә социаль-мәдәният объектында булды. Ассоциациянең көн тәртибенә чыгарылган мәсьәләләрнең берсе мәдәният үсешен хокукый яктан тәэмин итүгә кагылышлы иде. 

Пенза районының Засечное авылында кунакларга күп функцияле китапханә-ял итү үзәге тәкъдим ителде. 

Журналистлар белән аралашу вакытында Фәрит Мөхәммәтшин мәдәният объектларының һәр төбәктә үз үзенчәлеге булуын билгеләп үтте. Ул биредәге күп функцияле үзәкнең төрле буын вәкилләре аралаша торган урын булуын белдерде. “Монда да, Татарстандагы кебек, пенсия яшендәге кешеләрне компьютер нигезләренә һәм Интернетта эшләргә өйрәтү кебек яңа юнәлеш тормышка ашырыла”, - диде ул. 

Татарстан парламенты башлыгы сүзләренә караганда, пензалыларның күренекле якташлары, шул исәптән, Россия мәдәнияте һәм дәүләтчелеге үсешенә бәяләп бетергесез өлеш керткән Лермонтов һәм Столыпин кебек танылган шәхесләр турында илһамланып сөйләве сокландыра. Идел буе федераль округы субъектлары дәүләт хакимияте закон чыгару (вәкиллекле) органнары ассоциациясенең XXX утырышында катнашучылар Өлкә драма театрында да булды. 
Өлкә Хөкүмәте бинасында Фәрит Мөхәммәтшин һәм башка төбәкләрнең берничә парламент башлыгы Пенза өлкәсе губернаторы Василий Бочкарев белән очрашты. Анда Фәрит Мөхәммәтшин социаль-мәдәният объектларыннан алган тәэсирләре белән уртаклашты һәм төбәк хакимиятләренең китапханә эшен үстерүгә булган кызыксынуының югары дәрәҗәдә икәнлеген билгеләп үтте. 

Очрашу вакытында шулай ук төбәкара хезмәттәшлекнең төрле аспектлары турында фикер алышынды.
ТР Дәүләт Советы Рәисе Фәрит Мөхәммәтшин, Пензада Идел буе федераль округы субъектлары дәүләт хакимияте закон чыгару (вәкиллекле) органнары ассоциациясенең XXX утырышында чыгыш ясап, авария хәлендәге мәдәни мирас объектларын саклау өчен федераль законнарны камилләштерергә кирәклеген белдерде. 

Утырышта РФ Президентының Идел буе федераль округындагы Тулы вәкаләтле вәкиле урынбасарлары Леонид Гильченко һәм Галина Изотова, Пенза өлкәсе губернаторы Василий Бочкарев, парламент башлыклары катнашты. Киңәшмәне Ульяновск өлкәсе Закон чыгару Җыены Рәисе - ассоциация координаторы Борис Зотов алып барды.
Фәрит Мөхәммәтшин Татарстан парламенты тарафыннан закон чыгару инициативасы рәвешендә “Торак-коммуналь хуҗалыкны реформалаштыруга булышлык итү фонды турында” Федераль законга үзгәрешләр кертү турында” закон проекты әзерләнүен хәбәр итте. Спикер коллегаларын әлеге закон инициативасын хупларга чакырды. 
Ассоциация утырышында шулай ук ТР Дәүләт Советы һәм Түбән Новгород өлкәсе Закон чыгару Җыены арасында Хезмәттәшлек турында килешү имзаланды. Документка парламент башлыклары Фәрит Мөхәммәтшин һәм Евгений Лебедев кул куйды. ТР Дәүләт Советы Рәисе сүзләренчә, ике төбәк күптәннән икътисадый, фәнни һәм мәдәни өлкәләрдә бик тыгыз хезмәттәшлек итә. 

■  13 мартта ТР Дәүләт Советының Законлылык һәм хокук тәртибе комитетының чираттагы утырышында катнашучылар Татарстан Республикасында юл хәрәкәте иминлеге турында законнарның һәм комитетның “Татарстан Республикасында юл хәрәкәте иминлеге турында законнарын тормышка ашыру хакында” карары үтәлешен тикшерде. 

Комитет рәисе урынбасары Рафил Ногманов хәбәр иткәнчә, комитетның әлеге карары белән, ЮХИДИгә, ТР Транспорт һәм юл хуҗалыгы министрлыгына, ТР Мәгариф һәм фән министрлыгына Татарстан территориясендә юл хәрәкәте иминлеген тәэмин итү буенча рекомендацияләр бирелгән. 
Рафил Ногманов фикеренчә, хәзерге вакытта җәяүлеләрнең иминлеген тәэмин итү өчен чаралар (җәяүлеләр өчен юл аркылы чыгу юллары төзү, махсус светофорлар кую) күрү зарур. Шулай ук торак йортлар төзегәндә бер фатирга бер машина исәбеннән автомобиль кую урыннары булдыру да кирәк. 

ТР Мәгариф һәм фән министры урынбасары Айрат Зиннуров сүзләренә караганда, министрлык тарафыннан автомәктәпләрдә эшчәнлек алып бару өчен лицензия бирү, транспорт чараларын йөртүчеләрне әзерләү сыйфатын контрольдә тоту мәсьәләләренә зур игътибар бирелә. 

ЮХИДИ башлыгы Рифкать Миңнеханов билгеләп үткәнчә, узган елда республика юлларында административ хокук бозулар 4 миллионнан артып киткән (2010 ел белән чагыштырганда, 74,2 процентка артыграк). 

ТР Транспорт һәм юл хуҗалыгы министры урынбасары Эдуард Данилов пассажирларны транспортта йөртү, аларның иминлегенә кагылышлы мәсьәләне күтәрде. Министрлык тарафыннан бигрәк тә шәһәрара рейсларга йөрүче, әмма рөхсәт документлары булмаган затларга игътибар бирелә. 

Комитет утырышында депутатлар шулай ук республиканың Административ хокук бозулар турында кодексына, ТР Иҗтимагый палатасы турында законга кертелә торган үзгәрешләрне дә карады. Икенче укылышка "Тоткарланган транспорт чараларын махсуслаштырылган урынга күчерү, аларны саклау, кире кайтару, күчергән һәм саклаган өчен чыгымнарны түләү тәртибе турында" закон проекты чыгарылган иде. 

■ Татарстан Дәүләт Советы гаммәви мәгълүмат чаралары вәкилләре өчен дәүләт бүләге булдыру турындагы закон проектын алдагы утырышларының берсендә карарга мөмкин.
14 мартта ТР Дәүләт Советының Дәүләт корылышы һәм җирле үзидарә комитеты рәисе Валентина Липужина хәбәр иткәнчә, хәзерге вакытта әлеге закон проектын әзерләү юнәлешендә эш бара. Аны әзерләү буенча эшче төркем составына республика парламенты депутатлары керә. Әгәр әлеге закон проектын парламентка сессиягә кадәр тапшырырга өлгерсәләр, ТР Дәүләт Советының Дәүләт корылышы һәм җирле үзидарә комитеты аны ТР Дәүләт Советының 29 мартка билгеләнгән утырышында карарга һәм депутатлар каравына тәкъдим итәргә әзер. 
Билгеле булганча, ТР Дәүләт Советы Рәисе урынбасары, Татарстан Журналистлар берлеге рәисе Римма Ратникова Республика матбугат һәм массакүләм коммуникацияләр агентлыгының февраль аенда үткән киңәйтелгән киңәшмәсендә ТР Президентына массакүләм мәгълүмат чаралары вәкилләре өчен дәүләт бүләге булдыру тәкъдиме белән мөрәҗәгать иткән иде.
■  15 мартта ТР Дәүләт Советында узган Икътисад, инвестицияләр һәм эшкуарлык комитеты утырышында депутатлар республиканың инвестиция эшчәнлеге белән бәйле законына үзгәрешләр кертү белән бәйле закон проектын карады. 
Эш шунда: федераль дәрәҗәдә капитал салулар формасында алып барылган инвестиция эшчәнлеге белән бәйле законнарга үзгәреш кертелгән. Моның белән бәйле рәвештә “Татарстан Республикасында инвестиция эшчәнлеге турында” ТР Законы нормаларын тәңгәлләштерү сорала. Үзгәрешләр нигездә аныклагыч һәм техник характерда. 
Утырышта шулай ук комитетның икенче кварталга эш планы расланды.
■ 15 мартта ТР Дәүләт Советының Социаль сәясәт комитеты утырышында депутатлар республиканың “Татарстан Республикасында хезмәтне саклау турында” Законына кертелә торган үзгәрешләрне карадылар. Моның белән бәйле яңа закон проекты федераль законнарга кергән үзгәрешләрне Татарстан законнарында чагылдыру максатыннан эшләнгән һәм икенче укылышка әзерләнгән. 
Анда хезмәтне саклау өлкәсендә дәүләт күзәтчелеген тормышка ашыру белән бәйле нигезнамәләр тәгаенләнә. 
Шулай ук эш бирүчеләргә, эшчеләр өчен үз акчасына даими медицина тикшерүләре үткәрүдән тыш, хезмәткә кагылышлы законнар тарафыннан каралган башка төрле тикшерүләрне оештыру таләбе куела. 
■  20 мартта ТР Дәүләт Советының Экология, табигатьтән файдалану һәм аграр мәсьәләләр комитеты утырышында авыл хуҗалыгы продукциясенең сыйфатын һәм экологик яктан чисталыгын тәэмин итү проблемалары каралды. Бу мәсьәлә буенча фикер алышуга республиканың Авыл хуҗалыгы һәм азык-төлек министрлыгы, Сәламәтлек саклау министрлыгы, Сәнәгать һәм сәүдә министрлыгы, Роспотребнадзор, Баш ветеринария идарәсе һ.б. җәлеп ителде.

Республиканың Авыл хуҗалыгы һәм азык-төлек министры урынбасары Шәүкәт Сөнәгатов республикада экология өлкәсендә хәлләрнең авырлыгын таныды. Татарстанның кайбер районнарында, кирәгеннән артык пестицидлар һәм химик ашламалар файдалану нәтиҗәсендә, туфрак нык пычранган. Соңгы елларда кайбер химик элементларның артык булуы күзәтелә. 

Депутатлар авыл хуҗалыгы продукциясе хакында фикер алышканда экосистемага да тукталды. ТР Дәүләт Советының Экология, табигатьтән файдалану һәм аграр мәсьәләләр комитеты рәисе Валерий Васильев бүгенге көндә тирә-як мохитның пычрануы хакында халыкка оператив мәгълүмат җиткерелмәвен билгеләп үтте. “Бу хәлне төзәтергә кирәк”, - дип ассызыклады ул һәм Роспотребнадзорга йөкләмә бирде. Роспотребнадзорның Татарстан Республикасы буенча идарәсе җитәкчесе Марина Патяшина бу проблеманы хәл итү буенча тәкъдимнәр әзерләнәчәген белдерде. 

Шулай ук комитет утырышында “Җир асты байлыклары турындагы” ТР законына һәм Татарстан Җир кодексына үзгәрешләр кертүгә кагылышлы закон проектлары каралды. Бу өченче баласы туган гаиләләргә җир кишәрлекләре бирү тәртибенә ачыклык кертү белән бәйле. 

“Барлык төзәтмәләр дә гражданнарның күпсанлы мөрәҗәгатьләреннән чыгып кертелде. Бу әле соңгы төзәтмәләр дигән сүз түгел”, - дип ассызыклады ТР Дәүләт Советының Экология, табигатьтән файдалану һәм аграр мәсьәләләр комитеты рәисе урынбасары Илсур Сафиуллин. 

■ 21 мартта Бюджет, салымнар һәм финанслар комитеты утырышында ТР Хисап палатасы рәисе урынбасары Альберт Вәлиев ТР Хисап палатасы тарафыннан 2011 елда үткәрелгән тикшерүләрнең 3 млрд сумнан артык закон бозу очрагын ачыклаганлыгы турында хәбәр итте. Тикшерүләр нәтиҗәләре буенча, бөтен дәрәҗәдәге бюджетларга якынча 2 млрд сум (барлык сумманың 63 проценты) күләмендә акча кире кайтарылган. 
ТР Хисап палатасы ТР Дәүләт Советы йөкләмәсе буенча, республика балалары һәм яшүсмерләренең ялын оештыру, сәламәтләндерү һәм мәшгульлек программаларын тормышка ашыруга һәм гражданнарның аерым категорияләрен дарулар һәм медицина эшләнмәләре белән тәэмин итү буенча дәүләт социаль ярдәмен күрсәтүгә бүленгән Татарстан бюджеты чараларын максатчан һәм нәтиҗәле файдалану-файдаланмауны тикшерде. Шулай ук ТР Президенты йөкләмәсе буенча 5 мәсьәлә буенча тикшерү үткәрелде. 

Гражданнарның аерым категорияләрен дарулар һәм медицина эшләнмәләре белән тәэмин итү буенча дәүләт социаль ярдәмен күрсәтүгә 2009-2010 елларда һәм 2011 елның беренче яртысында 988 млн. 153 млн. сум күләмендә акча бүленгән. Тикшерү барышында ташламалы дару препаратларын таратуда катнашучы аптекаларның саны елдан-елдан кими баруы, кайбер даруларның һәм медицина эшләнмәләренең озак вакыт складта ятуы ачыкланган. 
Хисап палатасы үз эшчәнлегендә бюджет чаралары бүленеше һәм тотылуы, дәүләт һәм муниципаль милек белән идарә итү вакытында коррупциоген факторларны ачыклауга да зур игътибар биргән. 
■  22 мартта ТР Дәүләт Советының социаль сәясәт буенча комитетының, Яшьләр сәясәтен гамәлгә ашыру, сәламәт тормыш рәвешен формалаштыру, Казанда 2013 елда узачак XXVII Бөтендөнья җәйге Универсиадага әзерлектә ярдәм буенча комиссия һәм сәламәтлек саклау өлкәсендә илкүләм проектны гамәлгә ашыруны контрольдә тоту комиссиясенең уртак күчмә утырышы узды.

Пленар утырышка кадәр белгечләр Республика медицина профилактикасы үзәге базасындагы Сәламәтлек үзәгенә, Республика балалар клиник хастаханәсе базасындагы Балалар өчен сәламәтлек үзәгенә барып, андагы эш тәртибе һәм шартлары белән танышты. Соңгы объектта утырышның пленар өлеше ачылды. Көн тәртибенә куелган “2010-2011 елларда Татарстан Республикасы халкының социаль нәтиҗәле сәламәт тормыш рәвешен формалаштыру” максатчан программасын гамәлгә ашыру нәтиҗәләре турындагы сорау буенча ТР Сәламәтлек саклау министры урынбасары Сергей Осипов хисап тотты. 

“Кызганычка каршы, мәктәпләрдә авыру балалар күп. Беренче сыйныфта укучылар арасында тулысынча сәламәт булганнары 30-35 процентны тәшкил итсә, мәктәпне тәмамлаганда сәламәт балалар бары тик 15-20 процент тирәсе генә”, - дип, Сергей Осипов шундый “куркыныч” саннарны игълан итте. Бу утырышта катнашучылар арасында ризасызлык һәм бәхәс уятты. Мондый аяныч саннарның сәбәбе - мәктәпләрнең медицина кабинетлары белән тиешенчә җиһазланмавында яисә мәктәпләрнең бу юнәлештә лицензиясез эшчәнлек алып баруында. Республикада 2000 мәктәпнең бары тик 800е генә лицензияле медицина кабинетларына ия. ТР Сәламәтлек саклау һәм ТР Мәгариф һәм фән министрлыкларының бу юнәлештә эш өчен җаваплылыкны бер-берсенә аударып калуы да сизелде. Бу проблеманы хәл итү юнәлешендә утырышта катнашучылар бер җаваплылылык үзәге билгеләү зарурлыгын ассызыклады. 

■ 27 мартта ТР Дәүләт Советының Мәдәният, фән, мәгариф һәм милли мәсьәләләр комитеты утырышында катнашучылар ТР Президенты Рөстәм Миңнехановка республика бюджетыннан кино төшерү өчен бүленә торган акчаларны елына 40-45 млн. сумга кадәр җиткерү мөмкинлеген карарга тәкъдим итте. Хәзерге вакытта Татарстанда бу максатларга 10 тапкыр кимрәк акча бирелә. Ә бу акча берничә документаль фильм төшерергә генә җитә. 
Комитет рәисе Разил Вәлиев Татарстанда сәнгатьнең барлык төрләре үсеш кичергәнлеген, әмма дөньяга чыгарырлык киноның булмавы республиканы бер дә бизәмәвен билгеләп үтте. Ул Казанда ел саен мөселман киносы фестивале уздырылуын, ләкин анда күрсәтерлек киноның булмавын аяныч хәл дип бәяләде. 

ТР Мәдәният министры урынбасары Гүзәл Нигъмәтуллина фикеренчә, бүгенге көндә кинематография бик зур чыгымнар сорый торган өлкә, аны үстерүгә яңача килергә, аның үсеш стратегиясен һәм тактикасын кабул итәргә кирәк. 

«Татаркино» оешмасы директоры Владимир Батраков сүзләренчә, милли фильмнар үз-үзен 20-25 процентка гына аклый. Әмма Татарстан халыкларының мәдәниятын, традицияләрен пропагандалау өчен, алар да кирәк. 

Депутат Владимир Грицких фикеренчә, кино тармагын үстерү өчен, прокат системасын рәткә салырга яки татар фильмнарын Интернет аша бушлай чыгарып алу мөмкинлеген булдырырга кирәк. 

Утырышта шулай ук аз бюджетлы фильмнар төшерү, прокатка җибәрү өчен, тасмаларның күчермәләрен ясату, документаль фильмнарны халыкка кызыклы итеп төшерү, министрлык тарафыннан кино төшерүгә куелган таләпләр һәм башка мәсьәләләр турында фикер алыштылар. 

	
	Дәүләт Советы утырышы


29 мартта Татарстан Республикасы дүртенче чакырылыш Дәүләт Советының 27 нче утырышы узды. 
Президиум утырышның көн тәртибенә 18 мәсьәлә кертергә тәкъдим иткән иде. Андагы 11 закон проектының өчесе икенче укылышта карау өчен әзерләнгән. Сигез закон проекты беренче укылышта карау өчен тәкъдим ителә. Шулай ук көн тәртибенә бер федераль закон проектын, ике закон чыгару инициативасын һәм РФ субъектлары закон чыгару органнары мөрәҗәгатьләрен кертү күздә тотыла. 

Моннан тыш, 29 мартта депутатлар Татарстан Республикасы Хисап палатасының 2011 елда башкарган эшчәнлеге турындагы хисапны һәм Татарстанда Кеше хокуклары буенча вәкилнең “2011 елда Татарстан Республикасында кеше һәм граждан иреге һәм хокуклары үтәлеше турында”гы докладын тыңларга ниятли. 

Парламент комитеты рәисләре Валентина Липужина, Морат Гаделшин, Шакир Яһудин көн тәртибенә өстәмә мәсьәләләр кертү тәкъдиме белән чыктылар. КПРФ фракциясе җитәкчесе Хафиз Миргалимов көн тәртибенә ике депутат таләбе һәм өч сәяси мөрәҗәгать, депутат Рафаил Нуретдинов шулай ук бер сәяси мөрәҗәгать кертергә тәкъдим итте. Көн тәртибенә депутатлар Валентин Костринның һәм Владимир Кондратовның да депутат таләпләре кертелде. 

Татарстан Республикасы дүртенче чакырылыш Дәүләт Советының егерме җиденче утырышы көн тәртибенә 30 мәсьәлә кертелде: 
1. Татарстан Республикасы җәмәгать судьяларын сайлау турында. 
2. "Тоткарланган транспорт чараларын махсуслаштырылган урынга күчерү, аларны саклау, кире кайтару, күчергән һәм саклаган өчен чыгымнарны түләү тәртибе турында" 2330-4 номерлы Татарстан Республикасы законы проекты хакында (II укылыш). 
3. "Татарстан Республикасы Җир кодексына үзгәрешләр кертү хакында" 5355-4 номерлы Татарстан Республикасы законы проекты турында (II укылыш). 
4. "Татарстан Республикасында хезмәтне саклау турында" Татарстан Республикасы Законына үзгәрешләр кертү хакында" 6353-4 номерлы Татарстан Республикасы законы проекты турында (II укылыш). 
5. "2012 елга, 2013 һәм 2014 еллар план чорына Татарстан Республикасы Территориаль мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында" 3366-4 номерлы Татарстан Республикасы законы проекты турында (I укылыш). 
6. "Татарстан Республикасы дәүләт граждан хезмәткәрләрен мәҗбүри дәүләт иминләштерүе түләүләре турында" 1336-4 номерлы Татарстан Республикасы законы проекты хакында (I укылыш). 
7. "Татарстан Республикасында муниципаль хезмәт вазыйфалары реестры турында" Татарстан Республикасы Законының 2 статьясына үзгәреш кертү хакында" 1358-4 номерлы Татарстан Республикасы законы проекты турында (I укылыш). 
8. "Тукай муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" 1359-4 номерлы Татарстан Республикасы законы проекты турында (I укылыш). 
9. "Татарстан Республикасында җирле үзидарә турында" Татарстан Республикасы Законына һәм "Татарстан Республикасында муниципаль хезмәт турында" Татарстан Республикасы Законына үзгәрешләр кертү хакында" 1360-4 номерлы Татарстан Республикасы законы проекты турында (I укылыш). 
10. "Татарстан Республикасы дәүләт бүләкләре турында" Татарстан Республикасы Законының 13 һәм 14 статьяларына үзгәрешләр кертү хакында" 1365-4 номерлы Татарстан Республикасы законы проекты турында (I укылыш). 
11. "Татарстан Республикасы Иҗтимагый палатасы турында" Татарстан Республикасы Законына үзгәрешләр кертү хакында" 2354-4 номерлы Татарстан Республикасы законы проекты турында (I укылыш). 
12. "Административ хокук бозулар турында Татарстан Республикасы кодексының 8.1 статьясына үзгәрешләр кертү хакында" 2345-4 номерлы Татарстан Республикасы законы проекты турында (I укылыш). 
13. "Административ хокук бозулар турында Татарстан Республикасы кодексына үзгәрешләр кертү хакында" 2361-4 номерлы Татарстан Республикасы законы проекты турында (I укылыш). 
14. "Татарстан Республикасы җәмәгать судьялары турында" Татарстан Республикасы Законының 9 һәм 10 статьяларына үзгәрешләр кертү хакында" 2362-4 номерлы Татарстан Республикасы законы проекты турында (I укылыш). 
15. "Татарстан Республикасында инвестиция эшчәнлеге турында" Татарстан Республикасы Законына үзгәрешләр кертү хакында" 4357-4 номерлы Татарстан Республикасы законы проекты турында (I укылыш). 
16. "Җир асты байлыклары турында" Татарстан Республикасы Законына үзгәрешләр кертү хакында" 5364-4 номерлы Татарстан Республикасы законы проекты турында (I укылыш). 
17. "Татарстан Республикасы муниципаль берәмлекләренең контроль-хисап органнарын оештыруның һәм аларның эшчәнлегенең аерым мәсьәләләре турында" 3351-4 номерлы Татарстан Республикасы законы проекты хакында. 
18. 2011 елда Татарстан Республикасы Хисап палатасының эше турында хисап. 
19. "2011 елда Татарстан Республикасында кеше һәм граждан хокукларының һәм ирекләренең үтәлеше турында" Татарстан Республикасында Кеше хокуклары буенча вәкаләтле вәкил нотыгы. 
20. "Административ хокук бозулар турында Россия Федерациясе кодексына үзгәрешләр кертү хакында" 12389-6 номерлы федераль закон проекты турында (элемтә хезмәтләреннән файдаланучыларга элемтә операторыннан вәкаләтләр алмыйча гына күчмә элемтә челтәреннән файдалану мөмкинлеген тәэмин иткән өчен һәм шәхси белешмәләр операторына гражданнар (шәхси белешмәләр) турында дөрес булмаган мәгълүмат биргән өчен административ җаваплылык билгеләү өлешендә). 
21. "Административ хокук бозулар турында Россия Федерациясе кодексына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Оренбург өлкәсе Закон чыгару Собраниесенең закон чыгару инициативасы турында (инвалидларны билгеләнгән квота исәбеннән эшкә урнаштыру өчен эш урыннары булдырудан яисә эш урыннары бүлеп бирүдән баш тарткан өчен эш бирүчеләргә административ җаваплылык билгеләү турында). 
22. "Дәүләт һәм муниципаль ихтыяҗлар өчен товарлар ташуга, эшләр башкаруга, хезмәтләр күрсәтүгә заказлар урнаштыру турында" Федераль законга үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Сахалин өлкә Думасының закон чыгару инициативасы турында. 
23. "Административ хокук бозулар турында Россия Федерациясе кодексының 12.3 статьясына үзгәрешләр кертү хакында" 17142-6 номерлы федераль закон проекты турында (транспорт чарасы хуҗасы булмаганда транспорт чарасын биләү, аннан файдалану яисә аның белән эш итү хокукын раслый торган документларсыз транспорт чарасын йөрткән өчен җаваплылыкны бетерү турында). 
24. "Административ хокук бозулар турында Россия Федерациясе кодексының 12.15 статьясына үзгәрешләр кертү хакында" 19819-6 номерлы федераль закон проекты турында (каршы як хәрәкәте өчен билгеләнгән полосага Юл хәрәкәте кагыйдәләрен бозып чыккан өчен җаваплылыкны төгәлләштерү турында). 
25. "Административ хокук бозулар турында Россия Федерациясе кодексына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Томск өлкәсе Закон чыгару Думасының закон чыгару инициативасы турында (балигъ булмаганның исерек килеш җәмәгать урыннарында булуы өчен административ җаваплылык билгеләү турында). 
26. "Сәяси репрессияләр корбаннарын реабилитацияләү турында" Россия Федерациясе Законының 16.1 статьясына үзгәрешләр кертү хакында" 19571-6 номерлы федераль закон проекты турында (реабилитацияләнгән затларга юкка чыгарылган мөлкәт хакын каплауның һәм шушы мөлкәт өчен түләнә торган акчалата компенсацияләрнең иң чик күләмнәрен арттыру, шулай ук әлеге түләүләрне индексацияләүне кертү турында). 
27. "Мәет җирләү һәм күмү эше турында" Федераль законның 9 һәм 10 статьяларына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Амур өлкәсе Закон чыгару Собраниесенең закон чыгару инициативасы турында. 
28. "Россия Федерациясендә инвалидларны социаль яклау турында" Федераль законга үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Оренбург өлкәсе Закон чыгару Собраниесенең закон чыгару инициативасы турында. 
29. "Балалы гаиләләргә дәүләт ярдәменең өстәмә чаралары турында" Федераль законның 10 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Удмурт Республикасы Дәүләт Советы закон чыгару инициативасы турында. 
30. Төрлесеннән. 
Утырышны ТР Дәүләт Советы Рәисе Фәрит Мөхәммәтшин алып барды. Сессия эшендә ТР Дәүләт Киңәшчесе Минтимер Шәймиев, республика Хөкүмәте әгъзалары катнашты. 
Дәүләт Советы утырышында Татарстанның беренче Премьер-министры, хәзер Татарстан халыкларының “Туган җир” тарихи-мәдәни мирас иҗтимагый фонды башлыгы, 80 яшен тутырган Мөхәммәт Сабировка республиканың иң югары дәүләт бүләге - “Татарстан Республикасы алдындагы хезмәтләре өчен” ордены тапшырылды. 
«Мөхәммәт Галләм улының бөтен тормышы Татарстан белән бәйле, - диде Фәрит Мөхәммәтшин, аны тәбрик итеп. – Ул монда үскән, зур хезмәт юлы узган: “Әлмәтборнефть” тресты бораулаучысыннан ТР Премьер-министры дәрәҗәсенә кадәр җиткән”. 
Мөхәммәт Сабиров республика Хөкүмәте белән бер дә гадәти булмаган елларда, Татарстан дәүләтчелеге барлыкка килү елларында җитәкчелек итте. Бу еллар әле илдәге авыр икътисадый вәзгыять белән дә тәңгәл килде.  

Аның катнашында Татарстан Республикасы белән федераль үзәк арасында тарихи Шартнамә имзаланды. 

Бүгенге көнгә кадәр Мөхәммәт Сабировның республикада абруе зур. Профессиональ эшчәнлегендәге югары казанышлар өчен, ул элекке елларда ике Хезмәт Кызыл Байрагы ордены һәм  «Мактау билгесе» ордены белән бүләкләнгән иде. 

Дәүләт Советы утырышында депутатлар ТР Президенты Рөстәм Миңнеханов тарафыннан җәмәгать судьялары итеп сайлау өчен тәкъдим ителгән кандидатураларны хуплады. Аларны ТР Президенты Аппаратының Дәүләт-хокук идарәсе башлыгы Фәридә Волкова тәкъдим итте.
Татарстанда җир кишәрлекләре чит ил гражданнарына һәм гражданлыгы булмаган, җир кишәрлеген инде бер тапкыр алган затларга бирелми. Моңа кагылышлы төзәтмәләр бүген ТР Дәүләт Советының егерме җиденче утырышында “ТР Җир кодексына үзгәрешләр кертү турында” закон проектын икенче укылышта кабул иткәндә каралды.  Билгеле булганча, әлеге закон проекты күп балалы гаиләләргә бушлай җир кишәрлекләре бирү белән бәйле. 

Татарстанда “Татарстан Республикасының Атказанган матбугат һәм массакүләм коммуникацияләр хезмәткәре” мактаулы исеме гамәлгә куела. Моңа кагылышлы “Татарстан Республикасы дәүләт бүләкләре турында” ТР Законының 13 һәм 14 статьяларына үзгәрешләр кертү хакында» закон проекты ТР Дәүләт Советының егерме җиденче утырышында беренче укылышта кабул ителде.

ТР Хисап палатасы тарафыннан 2011 елда алып барылган тикшерүләр 3 млрд сумнан артык закон бозу очрагын ачыклаган. Тикшерүләр нәтиҗәләре буенча, бөтен дәрәҗәдәге бюджетларга якынча 2 млрд сум (барлык сумманың 63 проценты) күләмендә акча кире кайтарылган. Бу хакта ТР Дәүләт Советы утырышында ТР Хисап палатасы рәисе Алексей Демидов хәбәр итте.

Билгеле булганча, ТР Хисап палатасы, ТР Дәүләт Советы йөкләмәсе буенча, республика балалары һәм яшүсмерләренең ялын оештыру, сәламәтләндерү һәм мәшгульлек программаларын тормышка ашыруга һәм гражданнарның аерым категорияләрен дарулар һәм медицина эшләнмәләре белән тәэмин итү буенча дәүләт социаль ярдәмен күрсәтүгә бүленгән Татарстан бюджеты чараларын максатчан һәм нәтиҗәле файдалану-файдаланмауны тикшерде. Шулай ук ТР Президенты йөкләмәсе буенча 5 мәсьәлә буенча тикшерү үткәрелде. 

Хисаптан күренгәнчә, тикшерү нәтиҗәләре буенча ачыкланган закон бозуларны бетерү юнәлешендә гаеплеләргә 59 күрсәтмә бирелгән. Бюджет акчасын максатчан кулланмаган өчен административ хокук бозу турында 42 протокол төзелгән һәм ТР Финанс министрлыгына, җәмәгать судьяларына юлланган. 11 контроль чара материаллары буенча мәгълүматлар Монополиягә каршы федераль хезмәтнең Татарстан Республикасындагы идарәсенә җибәрелгән. 

ТР Финанс министрлыгы, җәмәгать судьялары, Монополиягә каршы федераль хезмәтнең Татарстан Республикасындагы идарәсе тарафыннан әлеге материаллар каралган, 6 кеше административ җаваплылыкка тартылган. 

ТР Дәүләт Советының егерме җиденче утырышында ТРда Кеше хокуклары буенча вәкаләтле  вәкил Сәрия Сабурская “2011 елда Татарстан Республикасында кеше һәм граждан хокукларының һәм ирекләренең үтәлеше турында” нотык белән чыкты. 
“Гражданнар мөрәҗәгатьләре белән эшләү вәкаләтле вәкил эшчәнлегендә өстенлекле юнәлешне тәшкил итә. Ул, хокуклар бозылу очраклары ачыкланганда, аларны кире кайтаруда булышлык таләп ителсә, юридик ярдәм күрсәтергә, һәм, иң мөһиме, кеше һәм граждан хокукларын һәм ирекләрен саклау өлкәсендә системалы проблемаларны ачыкларга һәм аларны хәл итүдә төгәл адымнар ясарга, шул исәптән компетентлы органнарга хәбәр итү мөмкинлеге бирә”, - дип белдерде С. Сабурская.
2011 елда вәкаләтле вәкил исеменә гражданнардан 2035 шикаять һәм мөрәҗәгать кабул ителгән. Мөрәҗәгатьләр саны, 2010 ел белән чагыштырганда, 48,1 процентка арткан. 
Статистика күрсәткәнчә, Вәкаләтле вәкил институты эшләү чорында Татарстан Республикасында халыкны борчыган төп четерекле мәсьәләләр элеккечә кала бирә һәм үзенең әһәмиятлелеген югалтмый.
Сәрия Сабурская үз докладында хезмәт мөнәсәбәтләре өлкәсендә кеше хокукларын, торак хокукларын, сәламәтлек саклауга һәм медицина ярдәменә хокукны, хәрби хезмәткә чакырылыш буенча хокукларны, миграция мөнәсәбәтләрендә кеше хокукларын, мәҗбүри тоту урыннарында кеше хокукларын саклау, халыкны хокукый агарту, кеше хокукларын яклау өлкәсендә төбәкара һәм халыкара хезмәттәшлек мәсьәләләренә тукталды.
Ул үз чыгышында “Дальний” полиция бүлегендә булган гадәттән тыш хәл белән бәйле рәвештә республикада килеп туган вәзгыятькә тәфсилләп тукталды.  
Кеше хокуклары буенча вәкаләтле вәкил бәяләве буенча, хәлләрнең болай торуы хакимият органнарына кырыс җәзалауларның таралу дәрәҗәсен ачыкларга мөмкинлек бирми. 
2011 елда Вәкаләтле вәкил исеменә полиция хезмәткәрләре тарафыннан физик көч һәм рөхсәт ителмәгән тикшерү алымнары турында 24 шикаять килгән. Берсе буенча җинаять эше кузгатылган. 
Доклад турында фикер алышу вакытында депутатлар халыкка хокукый белем бирүгә кагылышлы программаны тормышка ашыруның нәтиҗәләре, омбудсменның хокук саклау оешмалары белән хезмәттәшлеге турында сораулар бирде. 
Әлеге тема буенча чыгыш ясап, Законлылык һәм хокук тәртибе комитеты рәисе урынбасары Рафил Ногманов “Дальний” полиция бүлеге белән бәйле вәзгыятьне “гадәттән тыш хәл һәм адәм мәсхәрәсе” дип атады. Аның сүзләренә караганда, бу факт соңгы ике дистә елда зур уңышларга ирешкән Татарстан полициясенә “кара тап” булып яткан. 
Үз фикерләрен шулай ук депутатлар Илсур Сафиуллин, Хафиз Миргалимов, Фәйрүзә Мостафина, Разил Вәлиев, Василий Логинов, Марат Хәйруллин, Марат Галиев белдерде. Депутат Илшат Әминов сүзләренә караганда, “Дальний” полиция бүлеге белән бәйле хәл тирәсендәге хафаланулар деструктив факторга әйләнә бара. Ул “кайбер мәгълүмат чараларындагы мәгълүмат террорын” туктатырга кирәк дип саный. Парламентарий фикеренчә, полиция хезмәткәрләре моның аркасында үз-үзенә ышанмый. Әлеге хәлдән криминалитет вәкилләре файдаланырга мөмкин. 
Фикер алышуларга нәтиҗәне ТР Дәүләт Советы Рәисе Фәрит Мөхәммәтшин ясады. “Депутатлар бик кискен чыгыш ясады. Чөнки ТРда Кеше хокуклары буенча вәкаләтле вәкил чыгышында күтәрелгән тема республикада яшәгән теләсә кайсы гражданинга кагыла, - диде ул. – Без ни генә әйтсәк тә, нинди генә дәлилләр китерсәк тә, “Дальний” полиция бүлегендә булган хәл безне бер дә бизәми. Хәзер безнең бурыч – мондый шаккатарлык хәлләр башка кабатланмасын өчен, чаралар күрү”. 

Доклад нәтиҗәләре буенча ТР Дәүләт Советы Дәүләт һәм муниципаль вазыйфаи затларның, дәүләт һәм муниципаль хезмәткәрләрнең, федераль башкарма хакимиятнең Татарстан Республикасы буенча территориаль органнары вәкилләренең үз вазыйфаларын үтәгән, кеше һәм гражданның конституциячел хокукларын һәм ирекләрен саклаган өчен җаваплылыгын арттыру турында Татарстан Республикасы Дәүләт Советының гражданнарга, дәүләт хакимияте органнарына һәм Татарстан Республикасында җирле үзидарә органнарына мөрәҗәгатен кабул итте.  
Дәүләт һәм муниципаль вазыйфаи затларның, дәүләт һәм муниципаль хезмәткәрләрнең, федераль башкарма хакимиятнең Татарстан Республикасы буенча территориаль органнары вәкилләренең үз вазыйфаларын үтәгән, кеше һәм гражданның конституциячел хокукларын һәм ирекләрен саклаган өчен җаваплылыгын арттыру турында Татарстан Республикасы Дәүләт Советының гражданнарга, дәүләт хакимияте органнарына һәм Татарстан Республикасында җирле үзидарә органнарына мөрәҗәгате 
 Татарстан Республикасы Дәүләт Советы, республика халкының уртак  фикерен белдереп, дәүләт хакимиятенең аерым структуралары һәм Татарстан Республикасында муниципаль берәмлекләр, хокук саклау органнары, халыкка медицина, мәгариф һәм башка төрле хезмәтләр күрсәтүче оешмалар,  учреждениеләр вәкилләренең җаваплылыгы какшауны билгеләп үтә, бу кайвакыт  кеше һәм гражданның хокукларын һәм ирекләрен  тупас бозуга китерә.

Бу шактый  дәрәҗәдә федераль башкарма хакимиятнең Татарстан Республикасы  территориясендәге органнары вәкилләре эшчәнлегенә дә кагыла. 

Хокук саклау  өлкәсендәге вакыйгалар соңгы вакытта  аеруча зур резонанс тудырды. Республикада кеше һәм граждан хокукларын һәм ирекләрен бозу фактлары буенча, Россия Федерациясе прокуратурасының,  Россия Федерациясе Тикшерү комитетының, Россия Федерациясе Эчке эшләр министрлыгының  комиссияләре эшен исәпкә алып, хокукый  йогынты ясауның  адекват  чаралары күреләчәген игътибарга алып, Татарстан Республикасы Дәүләт Советы  Татарстан Республикасы  территориясендә законлылыкны һәм хокук тәртибен арттыруга юнәлдерелгән гамәлләрне хуплавын белдерә.

Татарстан Республикасында хокук саклау органнары үз сафларын  яңартуга, аңнары башбаштаклык һәм җәза бирелмәү хисләре белән бозылмаган яңа,  квалификацияле кадрлар килүгә мохтаҗ. Шәхси состав белән тәрбия эшен тамырдан үзгәртү таләп ителә, ул гомуми әхлакый һәм хокукый культураны, гыйлемлелекне  күтәрүгә, эшчәнлек рәвешләрен һәм алымнарын кешелекле итүгә һәм өстәмә мәгълүмати әзерлек алуга корылган булырга тиеш. Хокук саклау органнарын кадрлар белән ныгытуда республика дәүләт хакимияте органнары тарафыннан һәрьяклы ярдәм күрсәтелергә тиеш.

Татарстан Республикасы Дәүләт Советы булган җитешсезлекләрне һәм  хаталарны төзәтү, граждан җәмгыяте институтлары һәм гражданнар белән  ышанычлы, мәрхәмәтле һәм  партнерлык  мөнәсәбәтләрен кору  буенча Россия Федерациясе  Эчке эшләр  министрлыгының  Татарстан Республикасы  буенча җитәкчелеге гамәлләрен хуплавын белдерә. 

Хокук тәртибе органнарында, медицина, мәгариф  һәм халык белән  турыдан-туры эшләүче  бүтән учреждениеләрдә кайвакыт үзләренең хезмәт урыннарыннан һәм  вәкаләтләреннән явыз ниятләрдә файдаланучы очраклы кешеләр кереп урнаша. Компетентлы тикшерүләр йомгаклары буенча хокукка каршы мондый гамәлләргә тиешле хокукый бәя бирелергә тиеш, әмма шул ук вакытта законлылык һәм  хокук тәртибе, кеше һәм гражданның   гомере, сәламәтлеге, хокуклары һәм ирекләре сагында торучы намуслы һәм принципиаль хезмәткәрләр зыян күрмәскә тиеш.

Без, Татарстан Республикасы Дәүләт Советы депутатлары, акыллы сәяси көчләргә, җәмәгатьчелек вәкилләренә кеше һәм граждан хокукларын һәм ирекләрен җинаятьчел бозуларны тамырдан  юкка чыгаруда нигезле ярдәм күрсәтү белән   бер үк вакытта  кешеләр язмышында   сәяси спекуляцияләргә юл куймаска кирәк дип саныйбыз.

Шуңа бәйле рәвештә федераль һәм республика дәүләт хакимияте органнарының, граждан җәмгыяте институтларының кеше һәм граждан хокукларын һәм ирекләрен яклау буенча үзара хезмәттәшлеген көчәйтергә, Татарстан Республикасында кеше хокуклары буенча һәм  бала хокуклары буенча вәкаләтле вәкилләрнең, Татарстан Республикасы  Иҗтимагый палатасының эшчәнлеген активлаштырырга, Татарстан Республикасында кеше һәм граждан хокукларын һәм  ирекләрен реаль яклау, законсызлыкны, башбаштаклыкны булдырмау, коррупцияне һәм хакимияттән явыз ниятләрдә файдалануны бетерү  максатларында  хокук саклау органнары хезмәткәрләренең, шулай ук республика халкына хокукый,  медицина, мәгариф  һәм башка хезмәтләр күрсәтүче барлык структураларның ачык, хәбәрдар булуын һәм  җаваплылыгын арттыру, республика халкының хокукый белем дәрәҗәсен күтәрү буенча  өстәмә чаралар күрергә кирәк.

Татарстан Республикасы Дәүләт Советы Татарстан Республикасы  Хөкүмәтенә,  министрлыкларга һәм  ведомстволарга, җирле үзидарә органнарына, федераль дәүләт хакимияте  органнарына җәмгыятьнең барлык катламнарында кеше һәм  гражданның хокуклары   һәм ирекләре бозылуны булдырмау  буенча   өстәмә  чаралар комплексын кабул итәргә, кадрларның  үз вәкаләтләрен гамәлгә ашырганда законнар үтәлеше  өчен дәүләт һәм  халык алдында җаваплылыгын көчәйтү максатында  алар белән  тәрбияви  эш алып баруны сыйфатлы  яңа дәрәҗәгә күтәрергә, Татарстан Республикасының барлык  халкының хокукый белемен – үз хокукларын, ирекләрен һәм  бурычларын белү дәрәҗәсен арттырырга кирәк дигән  тәкъдим белән   мөрәҗәгать итә.

Татарстан Республикасы Дәүләт Советы барлык татарстанлыларны, иҗтимагый һәм хокук саклау оешмаларын,  дәүләт хакимияте органнарын һәм  җирле үзидарә органнарын  закон бозган һәркемгә карата  аяусыз булырга, кеше һәм гражданның хокуклары һәм ирекләре бозылганда,  аларны   яңадан торгызу һәм  гаеплеләрне катгый  юридик  җаваплылыкка, хәтта җинаять  җаваплылыгына,  җәлеп итү максатында кичекмәстән  дәүләт  күзәтчелек  һәм  контроль органнарына мөрәҗәгать итәргә өнди.

Безнең җәмгыятьтә закон бозылуга юл куелырга тиеш түгел, бу, вазыйфасына,  дәрәҗәсенә, федераль,  республика яисә  җирле хакимияткә каравына бәйсез рәвештә, һәркемгә кагыла. Тиешле  җәза  алу принцибы бернинди искәрмәләрсез гамәлгә ашырылырга тиеш.

ТР Дәүләт Советының 27 нче утырышы тәмамлану белән, парламент башлыгы Фәрит Мөхәммәтшин матбугат вәкилләре белән очрашты.   
Ул журналистларның сәяси партияләрне теркәүне гадиләштерү турында закон проекты турындагы соравына җавап биреп: “Бу - Россия Федерациясендә партия корылышын демократизацияләү. Минемчә, гомумән алганда, партия оешмалары һәм партияләр аша сәяси көрәштә катнашу, теге яки бу сәяси процесска, РФ Дәүләт Думасына һәм  Федерация Советына, ил президенты һәм төбәк җитәкчесе булып сайланырга теләүчеләр кандидатураларына  карата үз фикереңне белдерү дөрес, - диде. 

“Әмма шул ук вакытта мондый сәяси көрәштә билгеле бер авырлыклар да туа. Мин Татарстан территориясендә 20-30 һәм 100 сәяси партия булыр дип уйламыйм”, - диде спикер, барлык партияләрнең халыкка барып җитү һәм 5-7 процент күләмендә тавыш җыю мөмкинлекләре чикле булуын белдереп. 
Спикер “яшелләр”нең сәяси көчләре, экологияне саклаучылар, “уңнар”, тагын да либеральрәк партияләр оешачагын фаразлый. Аларның барысын да ишетергә һәм эшчәнлекләрен анализларга кирәк булачак. Тавыш бирүчеләр дә аларның программалары белән таныш булырга тиеш. 
Татарстан парламенты башлыгы радикаль, аерым милләтләр буенча төзелгән партияләр булмаска тиеш дип саный. “Безгә партияләр һәм халыкның аңлашып, тынычлык саклап яшәве кирәк”, - диде спикер. 
Фәрит Мөхәммәтшин ТРда Кеше хокуклары буенча вәкаләтле вәкил Сәрия Сабурская “2011 елда Татарстан Республикасында кеше һәм граждан хокукларының һәм ирекләренең үтәлеше турында” нотыгы уңаеннан, докладның һәр яктан җентекләп әзерләнгәнлеген хәбәр итте. “Кешенең хокукларын саклау эше ул бит эчке эшләр органнарында, Тикшерү комитетында гына алып барылмый, башка төрле оешмалар тарафыннан да халыкка хезмәт күрсәтелә. Бу өлкәдә проблемалар бик күп”, - дип белдерде спикер.

Ул Сәрия Сабурскаяның еллык докладын төзүгә системалы килгәнлеген, бер чыгышта гына барысын да чагылдырып бетереп булмаганлыгын билгеләп үтте. “Аның бурычы – мониторинглау һәм җәмәгатьчелеккә мәгълүмат бирү”, - дип йомгак ясады спикер.

	
	Депутат берләшмәләрендә


  Яшь гаиләләрне торак белән тәэмин итүнең федераль программасы буенча 60 квадрат метр мәйданлы фатир (бер квадрат метры – 27600 сум) алырга теләүчеләр бу елдан алып үз кесәсеннән 1 млн. 100 мең-1 млн. 200 мең сум акчаны чыгарып салырга яки бу акчаларны банктан кредит буларак алырга тиеш булачак. Бу хакта 15 мартта ТР Дәүләт Советында узган Икътисад, инвестицияләр һәм эшкуарлык комитеты, Социаль сәясәт комитеты һәм “Россия гражданнарына үтемле һәм уңайлы торак” илкүләм өстенлекле проектын тормышка ашыруга күзәтчелек итү буенча комиссиянең уртак утырышында билгеле булды.

ТР Яшьләр эшләре, спорт һәм туризм министрының беренче урынбасары Азат Шәрәпов хәбәр иткәнчә, 2012 елда федераль программада катнашу турында, министрлык тарафыннан яшь гаиләләр өчен 16 млн. сум субсиядия алу өчен заявка бирелгән. Шул ук вакытта Татарстанның бергәләп финанслау шартларында бюджетта 50 млн. сум күләмендә субсидияне бүлеп куюы сорала. 

Бүгенге көндә республикада федераль программа буенча торак шартларын яхшыртырга теләгән 9 меңнән артык гаилә, республика программасы буенча гариза язган 5 меңнән артык гаилә бар. 2012 елга кадәр 7 меңгә якын гаилә тораклы булу бәхетенә ирешкән. 

Комитет рәисе Марат Галиев билгеләп үткәнчә, яшь гаиләләр арасында торакка ихтыяҗ зур булып кала. 
▓  15 мартта КПРФ партиясенең ТР Дәүләт Советындагы  фракциясе әгъзалары катнашында матбугат очрашуы узды. Ул “Торак-коммуналь хуҗалык: проблемалар каян чыга?” дип аталган “түгәрәк өстәл” утырышы нәтиҗәләренә багышланган иде. 
Фракция җитәкчесе Хафиз Миргалимов билгеләп үткәнчә, утырышта, парламентарийлар белән берлектә, ТР Тарифлар буенча дәүләт комитеты рәисе Раузил Хаҗиев, ТР Төзелеш, архитектура һәм торак-коммуналь хуҗалык министры урынбасары Алексей Фролов, ТР Дәүләт торак инспекциясе, Роспотребнадзор, ТР Прокуратурасы, ТР Министрлар Кабинеты карамагындагы Икътисади һәм социологик тикшеренүләр үзәге, төрле оешмалар, йорт комитетлары  вәкилләре, җәмәгатьчелек катнашкан. 
КПРФ фракциясе әгъзасы Валентин Кострин сүзләренә караганда, соңгы вакытта җәмгыятьтә торак-коммуналь хуҗалык белән идарә итү өчен унитар предприятиеләр төзергә һәм идарә вәкаләтләрен шуларга бирергә кирәк дигән фикер өлгереп җиткән. 

Хафиз Миргалимов, матбугат очрашуына йомгак ясап, бу юнәлештә бергәләп эш алып бару зарурлыгын белдерде. Фракция парламентта РФ Дәүләт Думасы мисалында торак-коммуналь хуҗалык мәсьәләләре буенча махсус депутат комиссиясе төзү зарурлыгын күтәреп чыгарга, уртак эшчәнлеккә хатын-кыз депутатларның “Мәрхәмәт” берлеге әгъзаларын, “Бердәм Россия” һәм “Татарстан – яңа гасыр” депутатларын  җәлеп итәргә җыена. 

▓ 29 мартта Дәүләт Советының  егерме җиденче утырышы алдыннан “Бердәм Россия” партиясе фракциясе һәм “Татарстан – яңа гасыр” депутат төркеменең берләштерелгән утырышы узды. Аны “Бердәм Россия” партиясенең республика парламентындагы җитәкчесе Александр Гусев алып барды. 
РФ Президентын сайлаулар нәтиҗәләренә кагылышлы мәсьәлә буенча депутат, Гомумроссия халык фронтының Төбәк координация советы җитәкчесе Василий Логинов чыгыш ясады. Ул сайлауалды кампаниясендә ТР Дәүләт Советы Рәисе урынбасары Римма Ратникованың, депутатлар Виктор Бударин, Рифат Ганибаевның, башка парламентарийларның, муниципаль берәмлекләр депутатларының,  Гомумроссия халык фронты һәм җирле партия оешмалары вәкилләренең актив катнашуын билгеләп үтте.  

Фракция әгъзаларының “Кече Ватан” төбәк партия проектын тормышка ашыруда катнашу мәсьәләсе буенча чыгыш ясап, депутат Виктор Бударин шәһәр һәм районнар халкы белән территорияләрне төзекләндерү, муниципаль берәмлекләрне үстерү, тарихи-мәдәни җирлекне саклау, мохтаҗларга социаль ярдәм күрсәтү  кебек көнүзәк мәсьәләләр буенча элемтәләр булдыруның мөһимлеген билгеләп үтте. Аның сүзләренчә, бу эштә якташлык җәмгыятьләренә зур өмет баглана. 
Утырышта катнашучылар шулай ук “Татарстан Республикасы территориясендә автомобиль юллары һәм юл эшчәнлеге турында” ТР Законын гамәлгә ашыру турында да фикер алышты. 
▓ 29 мартта Татарстан Дәүләт Советындагы КПРФ фракциясенең утырышы булды. Анда коммунист-депутатлар республика парламенты сессиясе көн тәртибе буенча фикер алышты.
Дәүләт Советы Президиумы кабул иткән көн тәртибен тикшереп, фракция анда кертелгән барлык мәсьәләләрне дә якларга булды. Республика һәм федераль закон проектлары өстендә эшләүдән тыш, парламентарийлар Хисап палатасының 2011 елдагы эш йомгаклары турында мәгълүматны һәм Татарстанда Кеше хокуклары буенча вәкаләтле вәкилнең еллык докладын тыңлаячак. Фракция күпчелек тавыш белән ТР буенча Эчке эшләр министрының хокук саклау органнарында законлылыкны тәэмин итү турындагы мәгълүматын тыңларга дигән карарны көн тәртибенә тәкъдим итәргә булды. 
Аннары фракция әгъзалары Дәләт Советында бакчачылар оешмалары вәкилләре белән очрашу уздыру турында КПРФ республика комитеты инициативасын хупладылар. Очрашу “түгәрәк өстәл” утырышы буларак, апрель уртасына планлаштырыла. 
Татарстан коммунистлары шулай ук Ульяновскида НАТО базасы урнаштыру планнарына карата да үз фикерен белдерде һәм Ульяновск коммунистларының шул хактагы сәяси мөрәҗәгатен хуплады. 
КПРФ фракциясе утырышында РФ Дәүләт Думасы депутаты Виктор Пешков та катнашты.
	
	Чыгышлар, белдерүләр һәм мөрәҗәгатьләр


 Татарстан Республикасы Дәүләт Советы Рәисе Ф.Х. Мөхәммәтшинның Халыкара Нәүрүз көне уңаеннан котлавы
(2012 елның 21 марты)

Күп милләтле республикабыз халкын күңелле һәм матур бәйрәмнәрнең берсе – халыкара Нәүрүз бәйрәме – белән котлыйм! 
2009 елда Нәүрүз ЮНЕСКО тарафыннан кешелекнең материаль булмаган мирасы исемлегенә кертелде. Ә ике ел элек БМОның Генераль сессиясендә 21 март – язгы көн һәм төн тигезләшүе – “Халыкара Нәүрүз көне” дип игълан ителде. Бу вакыйга бөтен дөнья мөселманнарын берләштерүче бәйрәмнең әһәмиятен тагын да арттыра. 

Еллар узу белән, тормышыбызга дини һәм халык бәйрәмнәре зур тизлек белән кире кайта, алар күп милләтле илебез халкының күп гасырларга сузылган рухи, тарихи һәм мәдәни традицияләре яңарышына дәлил булып тора. Һич арттырмыйча шуны әйтергә мөмкин: Нәүрүз – ул бәйрәм генә түгел. Бүген ул кабат кешеләрне берләштерә, Ватаныбызны, анда яшәүче халыкларны саклау һәм аның чәчәк ату эшенә ярдәм итә. 

Дөньяви җәмгыять һәм рухи хакимият вәкилләренең алга таба да конструктив хезмәттәшлеге, гражданнарның нинди милләттән булуына, нинди дин тотуларына һәм сәяси мәсләкләренә карамастан, безнең илдә иҗтимагый бердәмлек, тынычлык һәм килешеп яшәү кебек сыйфатларны ныгытырга ярдәм итәр дип ышанып калам.

Нәүрүзне бәйрәм иткәндә Татарстанны үз йорты дип санаучы мөселман өммәте вәкилләренең шатлыгын күп ватандашларыбыз уртаклашыр дип уйлыйм. Бу якты көндә татарстанлылар чын күңелдән тантана һәм кунакчыллыгы, шатлыгы, җылысы һәм мәхәббәте белән уртаклаша. Алар тормышта Татарстан халыкларына хас булган традицияләр - күршеләр белән килешеп яшәү һәм бер-береңә ярдәм итүдән дә кыйммәтрәк нәрсә юклыгын яхшы аңлый. Ә Нәүрүзне бергәләп бәйрәм итү бу дуслыкны тагын да ныгытачак. 

Бу язгы бәйрәм өйләрегезгә тынычлык, иминлек һәм игелек белән килеп керсен! Чын күңелдән барыгызда да нык сәламәтлек, гаилә бәхете телим! Йортларыгызда һәрвакыт татулык, фикер бердәмлеге патшалык итсен! 
	
	Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
"Татарстан Республикасында җирле үзидарә турында" Татарстан Республикасы Законына һәм "Татарстан Республикасында муниципаль хезмәт турында" Татарстан Республикасы Законына үзгәрешләр кертү хакында" (ТР Дәүләт Советы депутатлары В.Н. Липужина, Х.Г. Миргалимов, Н.К. Хөснетдинов  тарафыннан 6 мартта кертелде);
"Татарстан Республикасы дәүләт бүләкләре турында" Татарстан Республикасы Законының 13 һәм 14 статьяларына үзгәрешләр кертү хакында" (ТР Дәүләт Советы депутатлары Р.А. Ратникова, И.Ю. Әминов,  И.Г. Әхмәтҗанов,  А.П. Григорьев тарафыннан  19 мартта кертелде);

"2012 елга, 2013 һәм 2014 еллар план чорына Татарстан Республикасы Территориаль мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан  21 мартта кертелде);

«Татарстан Республикасы Гаилә кодексына үзгәрешләр кертү турында» (ТР Дәүләт Советының Социаль сәясәт комитеты тарафыннан 22 мартта кертелде);

“Янгын куркынычсызылыгы турында” Татарстан Республикасы Законының 11 һәм 16 статьяларына үзгәрешләр кертү хакында” (ТР Министрлар Кабинеты тарафыннан  23 мартта кертелде);

“Татарстан Республикасы дәүләт граждан хезмәте турында” Татарстан Республикасы Законына үзгәрешләр кертү хакында”     (ТР Дәүләт Советы депутаты В.Н. Липужина тарафыннан 30 мартта кертелде);
“Татарстан Республикасы Дәүләт Советы депутаты статусы турында” Татарстан Республикасы Законына һәм “Татарстан Республикасы дәүләт вазыйфалары турында” Татарстан Республикасы Законына үзгәрешләр кертү хакында” (ТР Дәүләт Советы депутатлары В.Н. Липужина, Х.Г. Миргалимов, А.А. Симаков  тарафыннан 30 мартта кертелде).
  ҮЗ КӨЧЕНӘ КЕРДЕ:

Татарстан Республикасы Законнары

      "Татарстан Республикасы дәүләт мөлкәтен хосусыйлаштыру турында" Татарстан Республикасы Законының 13 статьясына үзгәреш кертү хакында" (ТР Дәүләт Советы тарафыннан 16 февральдә кабул ителде, «Ватаным Татарстан» газетасында -  06.03.2012, «Республика Татарстан»  газетасында 08.03.2012 басылып чыкты);

"Татарстан Республикасы җәмәгать судьялары турында" Татарстан Республикасы Законының 31 статьясындагы 2 һәм 10 пунктчаларының үз көчләрен югалтуын тану хакында" (ТР Дәүләт Советы тарафыннан 16 февральдә кабул ителде, «Ватаным Татарстан» газетасында -  06.03.2012, «Республика Татарстан»  газетасында 08.03.2012 басылып чыкты);

"Татарстан Республикасында дәүләт-хосусый партнерлык турында" Татарстан Республикасы Законының 7 һәм 9 статьяларына үзгәрешләр кертү хакында" (ТР Дәүләт Советы тарафыннан 16 февральдә кабул ителде, «Ватаным Татарстан» газетасында -  06.03.2012, «Республика Татарстан»  газетасында 08.03.2012 басылып чыкты);

"Татарстан Республикасының аерым закон актларына үзгәрешләр кертү һәм Татарстан Республикасы закон актлары аерым нигезләмәләренең үз көчләрен югалтуын тану турында" (ТР Дәүләт Советы тарафыннан 16 февральдә кабул ителде, «Ватаным Татарстан», «Республика Татарстан»  газеталарында 08.03.2012 басылып чыкты);

"Татарстан Республикасында шәһәр төзелеше эшчәнлеге турында" Татарстан Республикасы Законына үзгәрешләр кертү хакында"  (ТР Дәүләт Советы тарафыннан 16 февральдә кабул ителде, «Ватаным Татарстан» газетасында -  13.03.2012, «Республика Татарстан»  газетасында 16.03.2012 басылып чыкты). 

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

